
16 లక్షణము

	ఆ.	
చాఱుఁ ద్రావుటయును చాఱలబెబ్బులి

చాఱపప్పు సఖులఁ జీఱుటయును

చూఱఁగొనుట యుట్టిచేఱు చేఱెడు చొఱ

మీలు బండిఱాలు శూలపాణి

	వ.	
ఇందులో.



	 



చాఱు ద్రావుట ఱకారమగుటకు

	ఉ.	
జోఱున వర్షముల్ గుఱియ సువ్రతుఁ డాచిఱుతొండనంబి దై

వాఱెడు భక్తి పెట్టు శివభక్తుల కర్ధిఁ జతుర్విధాన్నముల్

తాఱనియెల్పుపప్పును ఘృతంబును తియ్యనిపానకంబులున్

జాఱులు పిండివంటలును శర్కరయున్ దధియున్ యథేచ్ఛగన్.

శ్రీనాథుని హరవిలాసము




చీఱుట పిల్చుట యగునప్పుడు ఱకార మగుటకు

	ఉ.	
పాఱడు లేచి దిక్కులకు బాహుల నొడ్డడు బంధురాజిలో

దూఱడు ఘోరకృత్య మని దూఱడు తండ్రిని మిత్రవర్గమున్

జీఱడు మాతృసంఘము వసించు సువర్ణగృహంబులోనికిన్

దాఱడు కావరే యనుడు తాపము నొందడు కంటగింపడున్.

పోతరాజు సప్తమస్కంధము




చీఱుట చించుట యగునప్పుడు రేఫ యగుటకు

	ఉ.	
సారథిఁ గూల్చి యశ్వములఁ జంపి రథంబు వగిల్చి కేతువున్

జీరి శరాసనంబు వొడి నేసిన......

శల్యపర్వము




	వ.	
చూఱ యనుట రేఫఱకారముల రెంటం గలిగియుండును. అందుకు.

